গণপ্রজাতন্ত্রী বাংলাদশে সরকার
তথ্য অধদফতরি
বাংলাদশে সচবালয়ি
ঢাকা।
সংবাদ গতিধারা
ঢাকা, বুধবার ৭ অক্টোবর ২০১৫, ২২ আশ্বিন ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :
১।
হাইটেক পার্কে হবে ফোর টায়ার জাতীয় ডাটা সেন্টার : একনেকে ৪ প্রকল্প অনুমোদন 
২।
দুই বিদেশি হত্যাকা-ের সুষ্ঠু তদন্ত ও বিচারের আশ্বাস 

: কূটনীতিকদের পররাষ্ট্র-স্বরাষ্ট্র মন্ত্রণালয়ের যৌথ ব্রিফিং
৩।
সোয়া দুই লাখ বিদেশির নিরাপত্তা দেবে সরকার : স্বরাষ্ট্র মন্ত্রণালয়
৪।
চলচ্চিত্র উন্নয়নে বাংলাদেশ-ভারত যৌথ টাক্সফোর্স গঠন করা হবে : বাণিজ্যমন্ত্রী
৫।
বিশ্ববিদ্যালয় শিক্ষকদের ঘোষণা, দাবি মানা না হলে ১ নভেম্বর থেকে টানা কর্মবিরতি
৬।
দুই বিদেশি হত্যার ঘটনায় বেনাপোল সীমান্তে বাড়তি সতর্কতা
৭।
জেএমবির বিস্ফোরক প্রধান ‘গ্রেনেড বিস্ফোরণে’ নিহত 
৮।
১২ দেশের সঙ্গে মার্কিন চুক্তিতে ক্ষতিগ্রস্ত হবে বাংলাদেশ : সক্ষমতা হারাবে পোশাক খাত
৯।
দেশে আইএসের অস্তিত্ব নেই : অপরাধ পর্যালোচনা সভায় আইজিপি

- আসন্ন  দুর্গাপূজা উপলক্ষে সারাদেশে ব্যাপক নিরাপত্তার প্রস্তুতি
১০।
ছয় পণ্যের মোড়কে পাটের ব্যবহার বাধ্যতামূলক 
১১।
ছিটমহলে এসএমই ঋণ দিতে বাংলাদেশ ব্যাংকের নির্দেশ
চলমান পাতা/২
=০২=
১।
হাইটেক পার্কে হবে ফোর টায়ার জাতীয় ডাটা সেন্টার : একনেকে ৪ প্রকল্প অনুমোদন 

কালিয়াকৈরের হাইটেক পার্কে ৭ একর জমির উপর ফোর  টায়ার বা চতুর্থ স্তরের জাতীয় ডাটা সেন্টার স্থাপন করা হবে। এ জন্য ১ হাজার ৫১৭ কোটি টাকা ব্যয়ে একটি প্রকল্প অনুমোদন করেছে জাতীয় অর্থনৈতিক পরিষদের নির্বাহী কমিটি (একনেক)। প্রধানমন্ত্রী ও একনেক চেয়ারপার্সন শেখ হাসিনার সভাপতিত্বে শেরে বাংলানগরে এনইসি সম্মেলন কক্ষে এ সভা অনুষ্ঠিত হয়। গতকাল ৬ অক্টোবর মঙ্গলবার মোট তিনটি নতুন এবং একটি প্রকল্পের সংশোধনী অনুমোদন করে একনেক। এসব প্রকল্প বাস্তবায়নে ব্যয় হবে ২ হাজার ৪৭৪ কোটি ৯৫ লাখ টাকা। এর মধ্যে ১ হাজার ৮৯ কোটি ৫৪ লাখ টাকা আসবে সরকারের নিজস্ব তহবিল থেকে। প্রকল্প সহায়তা হিসেবে বিদেশি উৎস থেকে ১ হাজার ৩৮৫ কোটি ৪১ লাখ টাকা সংগ্রহের লক্ষ্যমাত্রা রয়েছে। সূত্র-ইত্তেফাক (পৃ.১,ক.১), জনকণ্ঠ (পৃ.১,ক.২), যুগান্তর (শেষ পৃ.,ক.১), ইন্ডিপেনডেন্ট (শেষ পৃ.,ক.২), নিউজ টুডে (শেষ পৃ.,ক.৬)।
২।
দুই বিদেশি হত্যাকা-ের সুষ্ঠু তদন্ত ও বিচারের আশ্বাস 

: কূটনীতিকদের পররাষ্ট্র-স্বরাষ্ট্র মন্ত্রণালয়ের যৌথ ব্রিফিং

বাংলাদেশে দুই বিদেশি নাগরিক হত্যাকা-ের সুষ্ঠু তদন্ত করছে সরকার। স্বচ্ছতা ও পেশাদারিত্বের সঙ্গে ওই তদন্ত করা হবে এবং খুনিদের বিচারের আওতায় আনা হবে। বিভিন্ন মহলে যে ধরনের জঙ্গিবাদের উত্থানের আশঙ্কার কথা বলা হচ্ছে, সে সম্পর্কে কোনো তথ্য পাওয়া যায়নি। তবে এ ব্যাপারেও সতর্ক রয়েছে সরকার। ্দুই বিদেশি নাগরিকের হত্যাকা-ের পর গতকাল ৬ অক্টোবর মঙ্গলবার পররাষ্ট্র ও স্বরাষ্ট্র মন্ত্রণালয়ের যৌথ ব্রিফিংয়ে ঢাকার বিদেশি কূটনীতিকদের এসব তথ্য জানানো হয়। এদিকে রাষ্ট্রীয় অতিথি ভবন পদ্মায় অনুষ্ঠিত ওই ব্রিফিংয়ের পর পররাষ্ট্রমন্ত্রী আবুল হাসান মাহমুদ আলী সাংবাদিকদের জানিয়েছেন, দুই বিদেশি নাগরিক হত্যার প্রেক্ষাপটে সরকারের গৃহীত সার্বিক ও বাড়তি নিরাপত্তা ব্যবস্থায় সন্তোষ প্রকাশ করেছেন বিদেশি কূটনীতিকরা। তারা সারা দেশে বিদেশিদের জন্য নিরাপত্তা জোরদারের কথা বলেছেন। তাদের জন্য বাড়তি নিরাপত্তা ব্যবস্থা নেওয়া হবে বলেও আশ্বস্ত করা হয়েছে। সূত্র-ভোরের কাগজ (পৃ.১,ক.৪), প্রথম আলো (পৃ.১,ক.৭), সংবাদ (পৃ.১,ক.৬), ডেইলি স্টার (পৃ.১,ক.১), ইন্ডিপেনডেন্ট (পৃ.১,ক.৮)। জনকণ্ঠ, আমাদের সময়, নিউ নেশন, নিউ এজ, ডেইলি অবজারভার এ বিষয়ে লিড নিউজ ছেপেছে।
৩।
সোয়া দুই লাখ বিদেশির নিরাপত্তা দেবে সরকার : স্বরাষ্ট্র মন্ত্রণালয়

বাংলাদেশে অবস্থানরত প্রায় সোয়া দুই লাখ বিদেশি নাগরিকের নিরাপত্তা নিশ্চিত করতে সাত ধরনের বিশেষ নিরাপত্তা ব্যবস্থা গ্রহণ করা হয়েছে। স্বরাষ্ট্র মন্ত্রণালয় তাদের এ পদক্ষেপগুলো বাস্তবায়নে আইনশৃঙ্খলা রক্ষাকারী বাহিনী ও বিভিন্ন গোয়েন্দা সংস্থাকে বিশেষ নির্দেশনা দিয়েছে। একই সঙ্গে জঙ্গি কার্যক্রম তদারকি ও বিদেশিদের নিরাপত্তা বিধানে ‘স্পেশাল টাক্স গ্রুপ’ গঠন করা হয়েছে। মন্ত্রণালয়ের সাত নির্দেশনা হচ্ছে, বিদেশিদের বাসস্থল ও কর্মস্থল চিহ্নিত করা, কূটনৈতিক অঞ্চলে বাড়তি নিরাপত্তা, গোয়েন্দা নজরদারি বৃদ্ধি, বিদেশিদের চলাচলের রাস্তা, বিনোদন স্থান ও সামাজিক যোগাযোগ অবস্থানে অতিরিক্ত নিরাপত্তা, ৬৪ জেলার পুলিশ সুপার (এসপি), ডিআইজি ও পুলিশ কমিশনারদের উদ্যোগে বিদেশিদের বিশেষ নিরাপত্তা দেওয়া, অনলাইনে জঙ্গি কার্যক্রম মনিটরিং এবং সারাদেশে নাশকতাকারী ও জঙ্গি সন্ত্রাসীদের ধরতে সাঁড়াশি অভিযান পরিচালনা। সূত্র-যায়যায়দিন (পৃ.১,ক.২), ইত্তেফাক (শেষ পৃ.,ক.২), সংবাদ (পৃ.১,ক.৮)।
৪।
চলচ্চিত্র উন্নয়নে বাংলাদেশ-ভারত যৌথ টাক্সফোর্স গঠন করা হবে : বাণিজ্যমন্ত্রী

চলচ্চিত্রের উন্নয়নে বাংলাদেশ-ভারত যৌথ টাক্সফোর্স গঠন করা হবে বলে জানিয়েছেন বাণিজ্যমন্ত্রী তোফায়েল আহমেদ। একই সঙ্গে যৌথ উদ্যোগে বাংলাদেশের চলচ্চিত্রে বিনিয়োগের আহ্বান জানান তিনি। গতকাল ৬ অক্টোবর মঙ্গলবার বাণিজ্য মন্ত্রণালয়ের সভাকক্ষে ভারতীয় ফিল্ম ও টেলিভিশন প্রডিউসারদের একটি প্রতিনিধিদলের সঙ্গে বৈঠক শেষে সংবাদ সম্মেলনে বাণিজ্যমন্ত্রী এসব কথা বলেন। এ সময় তথ্যমন্ত্রী হাসানুল হক ইনু, বাণিজ্য মন্ত্রণালয়ের সিনিয়র সচিব হেদায়েতুল্লাহ আল মামুনসহ অন্যান্যরা উপস্থিত ছিলেন। সূত্র-সংবাদ (শেষ পৃ.,ক.৬), ডেইলি সান (পৃ.১,ক.১)।
৫।
বিশ্ববিদ্যালয় শিক্ষকদের ঘোষণা, দাবি মানা না হলে ১ নভেম্বর থেকে টানা কর্মবিরতি

চলতি মাসের মধ্যে দাবি পূরণ না হলে আগামী ১ নভেম্বর থেকে লাগাতার কর্মবিরতিতে যাওয়ার কথা জানিয়েছে পাবলিক বিশ্ববিদ্যালয়ের শিক্ষকদের সংগঠন বাংলাদেশ বিশ্ববিদ্যালয় শিক্ষক সমিতি ফেডারেশন। গতকাল ৬ অক্টোবর মঙ্গলবার সচিবালয়ে শিক্ষামন্ত্রী নুরুল ইসলাম নাহিদের সঙ্গে বৈঠকের পর ফেডারেশনের সভাপতি অধ্যাপক ফরিদ উদ্দিন আহমেদ ও মহাসচিব অধ্যাপক ড. এ এস এম মাকসুদ কামাল এ কথা জানান। সূত্র-ভোরের কাগজ (পৃ.১, ক.৫), ইত্তেফাক (শেষ পৃ.,ক.৬), জনকণ্ঠ (শেষ পৃ.,ক.৭), ডেইলি স্টার (পৃ.১,ক.৫), ইন্ডিপেনডেন্ট (পৃ.১,ক.১)। সংবাদ এ বিষয়ে লিড নিউজ ছেপেছে।
৬।
দুই বিদেশি হত্যার ঘটনায় বেনাপোল সীমান্তে বাড়তি সতর্কতা

যশোর জেলার বেনাপোল চেকপোস্ট ইমিগ্রেশন এলাকায় বিদেশি নাগরিকদের চলাচলে বাড়তি সতর্কতা জারি করেছে স্থলবন্দরের আন্তর্জাতিক ইমিগ্রেশন কর্তৃপক্ষ। সম্প্রতি ঢাকা ও রংপুরে দুই বিদেশি নাগরিক হত্যাকা-ের পর এ সতর্কতা জারি করা হলো। এছাড়া সন্ত্রাসী ও অপরাধীরা যাতে ভারতে পালিয়ে যেতে না পারে এ জন্য বেনাপোল সীমান্ত এলাকায় সতর্ক অবস্থানে রয়েছে বর্ডার গার্ড বাংলাদেশ (বিজিবি)। সূত্র-ভোরের কাগজ (শেষ পৃ.,ক.৫), ইনকিলাব (শেষ পৃ.,ক.৫), নিউ নেশন (শেষ পৃ.,ক.৪), নিউজ টুডে (পৃ.১,ক.১)।
৭।
জেএমবির বিস্ফোরক প্রধান ‘গ্রেনেড বিস্ফোরণে’ নিহত 

নিষিদ্ধ ঘোষিত জঙ্গি সংগঠন জেএমবির বিস্ফোরক শাখার প্রধান তৌফিকুল ইসলাম জাবেদ ওরফে রানা গ্রেনেড বিস্ফোরণে নিহত হয়েছে। গত ৫ অক্টোবর সোমবার শেষ রাতে নগরীর বায়েজিদ থানার কুয়াইশ এলাকায় এ ঘটনা ঘটে। গতকাল ৬ অক্টোবর মঙ্গলবার সিএমপির এক সংবাদ বিজ্ঞপ্তিতে বলা হয়, মহানগর গোয়েন্দা পুলিশের একটি দল অস্ত্র ও বিস্ফোরক উদ্ধারের জন্য জাবেদকে নিয়ে নগরীর বায়েজিদ থানার কুয়াইশ এলাকায় গেলে আগে থেকে ওত পেতে থাকা জাবেদের পলাতক সহযোগীরা পুলিশকে লক্ষ্য করে গ্রেনেড নিক্ষেপ করে। এ ঘটনায় জাবেদসহ তিন পুলিশ সদস্য আহত হয়। গুরুতর আহত অবস্থায় চট্টগ্রাম মেডিকেল কলেজ হাসপাতালে নেওয়ার পর কর্তব্যরত চিকিৎসক জাবেদকে মৃত ঘোষণা করেন। সূত্র-প্রথম আলো (পৃ.১,ক.৩), জনকণ্ঠ (পৃ.১,ক.৫), ডেইলি স্টার (পৃ.১,ক.১), ইন্ডিপেনডেন্ট (পৃ.১,ক.৮)। ইত্তেফাক এ বিষয়ে লিড নিউজ ছেপেছে। 
৮।
১২ দেশের সঙ্গে মার্কিন চুক্তিতে ক্ষতিগ্রস্ত হবে বাংলাদেশ : সক্ষমতা হারাবে পোশাক খাত

রপ্তানির সবচেয়ে বড় বাজার যুক্তরাষ্ট্রের সাথে ১২টি দেশের ট্রান্স প্যাসিফিক পার্টনারশিপ বা টিপিপি চুক্তি করার ফলে বড় আকারে ক্ষতিগ্রস্ত হবে বাংলাদেশ। ইউনাইটেড স্টেট ট্রেড রিপ্রেজেন্টেটিভ বা ইউএসটিআর তথ্যমতে, যে ১২টি দেশ টিপিপিতে স্বাক্ষর করেছে সেগুলো হলো-যুক্তরাষ্ট্র, কানাডা, অস্ট্রেলিয়া, নিউজিল্যান্ড, জাপান, ব্রুনাই, চিলি, মালয়েশিয়া, মেক্সিকো, পেরু, সিঙ্গাপুর ও ভিয়েতনাম। বিশ্ব অর্থনীতির ৪০ শতাংশ নিয়ন্ত্রণ করে এ দেশগুলো। চুক্তির ফলে দেশগুলো পরস্পরের বাজারে শুল্কমুক্ত পণ্য রপ্তানি করবে। তবে ব্যবসায়ীরা বলছেন, বাংলাদেশের জন্য সবচেয়ে বেশি উদ্বেগজনক খবর হলো টিপিপির সাথে ভিয়েতনামের একীভূত হওয়া। তবে এ চুক্তি শুধু বাংলাদেশকেই ক্ষতিগ্রস্ত করবে না, চীনও এর ফলে ক্ষতিগ্রস্ত হবে। সূত্র-ইত্তেফাক (পৃ.১,ক.৬), প্রথম আলো (পৃ.১৩,ক.২)।
৯।
দেশে আইএসের অস্তিত্ব নেই : অপরাধ পর্যালোচনা সভায় আইজিপি

- আসন্ন  দুর্গাপূজা উপলক্ষে সারাদেশে ব্যাপক নিরাপত্তার প্রস্তুতি

পুলিশের আইজি একেএম শহীদুল হক বলেছেন, বাংলাদেশে ইসলামী জঙ্গি সংগঠন আইএসের কোনো সাংগঠনিক অস্তিত্ব নেই। বক্তিগতভাবে কেউ তাদের আদর্শে বিশ্বাসী হতে পারে। আমরা তাদেরও ছাড় দেব না। এ দেশকে জঙ্গি রাষ্ট্র বানাতে দেওয়া হবে না। গতকাল ৬ অক্টোবর মঙ্গলবার পুলিশ সদর দফতরের সম্মেলনকক্ষে অনুষ্ঠিত ত্রৈমাসিক অপরাধ পর্যালোচনা সভায় তিনি এসব কথা বলেন। তিনি ইতালি ও জাপানের নাগরিক হত্যার সঙ্গে জড়িতদের চিহ্নিত এবং গ্রেফতার করে আইনের আওতায় আনার জন্য পুলিশ কর্মকর্তাদের নির্দেশ দেন। সূত্র-যুগান্তর (শেষ পৃ.,ক.৮), জনকণ্ঠ (পৃ.২,ক.২), সংবাদ (শেষ পৃ.,ক.২), ডেইলি স্টার (পৃ.২,ক.১), নিউজ টুডে (শেষ পৃ.,ক.৫)।

আইজিপি বলেছেন, আসন্ন শারদীয় দুর্গাপূজা নিরাপদ ও আনন্দমুখর পরিবেশে উদযাপনের লক্ষ্যে পূজা শুরুর আগে থেকে, পূজা চলাকালীন এবং পূজা পরবর্তী সময়েও পুলিশ ব্যাপক নিরাপত্তা ব্যবস্থা গ্রহণ করছে। গতকাল ৬ অক্টোবর মঙ্গলবার পুলিশ সদর দফতরের সম্মেলন কক্ষে আইজিপির সভাপতিত্বে অনুষ্ঠিত দুর্গাপূজা উপলক্ষে আইনশৃঙ্খলা সংক্রান্ত এক সভায় তিনি এসব কথা বলেন। বৈঠকে জানানো হয়, আগামী ১৯ অক্টোবর থেকে দুর্গাপূজার আনুষ্ঠানিকতা শুরু হচ্ছে। এ বছর রাজধানীসহ সারাদেশে পূজাম-পের সংখ্যা ২৮ হাজার। সূত্র-ইত্তেফাক (পৃ.১৯,ক.৬), সংবাদ (শেষ পৃ.,ক.২), সমকাল (পৃ.২,ক.১), ডেইলি সান (পৃ.২,ক.২)।
১০।
ছয় পণ্যের মোড়কে পাটের ব্যবহার বাধ্যতামূলক 

‘পণ্যে পাটজাত মোড়কের বাধ্যতামূলক ব্যবহার আইন, ২০১০’ অনুযায়ী ধান, চাল, গম, ভুট্টা, সার ও চিনি মোড়কীকরণে পাটের ব্যবহার বাধ্যতামূলক করেছে সরকার। পাটজাত মোড়কের বাধ্যতামূলক ব্যবহার আইন পুরোপুরি বাস্তবায়নে ভ্রাম্যমাণ আদালতের মাধ্যমে ২৫ থেকে ৩১ অক্টোবর দেশব্যাপী সাঁড়াশি অভিযান পরিচালনা করা হবে। সচিবালয়ে গতকাল ৬ অক্টোবর মঙ্গলবার এক প্রেস ব্রিফিংয়ে বস্ত্র ও পাট প্রতিমন্ত্রী মির্জা আজম এ তথ্য জানান। সূত্র-জনকণ্ঠ (পৃ.১৮,ক.৬), প্রথম আলো (পৃ.৩,ক.২)।
১১।
ছিটমহলে এসএমই ঋণ দিতে বাংলাদেশ ব্যাংকের নির্দেশ

ছিটমহলের কুটির, অতি ক্ষুদ্র, ক্ষুদ্র ও মাঝারি শিল্পের উদ্যোক্তাদের গ্রুপভিত্তিক এসএমই ঋণের আওতাভুক্ত করতে ব্যাংকগুলোকে নির্দেশ দেওয়া হয়েছে। দেশের মানচিত্রে সদ্য অন্তর্ভুক্ত হওয়া ১১১টি ছিটমহলের যেসব বাসিন্দা নাগরিকত্ব পেয়েছেন তারা এ সুবিধা পাবেন। গতকাল ৬ অক্টোবর মঙ্গলবার এ সংক্রান্ত প্রজ্ঞাপন জারি করে তফসিলী ব্যাংকগুলোর প্রধান নির্বাহীদের কাছে পাঠিয়েছে কেন্দ্রীয় ব্যাংক। সূত্র-ইত্তেফাক (পৃ.১৯,ক.১)।
সম্পাদকীয়
ক.
প্রথম আলো : শিক্ষকদের পদ সৃষ্টি ও বিভাগ খোলার ক্ষেত্রে উপাচার্যের অনুমোদন নেওয়ার বিধান রেখে দুটি নতুন মেডিকেল বিশ্ববিদ্যালয় আইনের যে খসড়া অনুমোদিত হয়েছে তাতে অননুমোদিত পদ ও নতুন বিভাগ তৈরির আশঙ্কা প্রকাশ; 

খ.
ইত্তেফাক : শিশুদের সুরক্ষার ক্ষেত্রে বিদ্যমান চ্যালেঞ্জসমূহ সফলভাবে মোকাবিলার বিষয়টি যথাযথভাবে গুরুত্ব দেওয়ার সুপারিশ; 

গ.
জনকণ্ঠ : প্রধানমন্ত্রী শেখ হাসিনা সারা বিশ্বে নতুন শ্রমবাজার খুঁজে দক্ষ জনশক্তি পাঠাতে আরও উন্নত প্রশিক্ষণ দেওয়ার যে বারবার তাগিদ দিয়েছেন সে ব্যাপারে কার্যকর পদক্ষেপ নেওয়ার আহ্বান;

ঘ.
সংবাদ : জনচাপ, অপরিকল্পিত নগরায়ন, ভূমিদস্যুদের দখলদারিত্ব ঢাকাকে বাসের অযোগ্য করে তুলছে উল্লেখ করে ঢাকাকে বাসযোগ্য রাখতে হলে সর্বজনীন উন্মুক্ত স্থান সংরক্ষণের ওপর গুরুত্বারোপ;

ঙ.
যায়যায়দিন : রাজধানীতে পৃথক অভিযান চালিয়ে র‌্যাব মানব পাচারকারী চক্রের ৮ সদস্যকে গ্রেফতার করেছে উল্লেখ করে এদের দৃষ্টান্তমূলক শাস্তির পাশাপাশি যথাযথ পদক্ষেপের মাধ্যমে এ রকম অমানবিক পরিস্থিতির পুনরাবৃত্তি রোধ করার সুপারিশ; 

চ.
ডেইলি স্টার : ট্রান্স-প্যাসিফিক পার্টনারশিপ (টিপিপি) চুক্তিতে বাংলাদেশ স্বাক্ষর করতে না পারায় তৈরি পেশাক খাত ক্ষতিগ্রস্ত হওয়ার আশঙ্কা প্রকাশ; 

ছ.
নিউজ টুডে, ডেইলি সান, ডেইলি স্টার, সংবাদ, জনকণ্ঠ, যুগান্তর, ইনকিলাব, যায়যায়দিন : দুই বিদেশি নাগরিক হত্যা, মুসলিম ধর্মীয় পীর হত্যা এবং খ্রিষ্টান ধর্মীয় ফাদার হত্যার চেষ্টায় জঙ্গিবাদের সংশ্লিষ্টতার আশঙ্কা করে সরকারকে জঙ্গিবিরোধী কঠোর পদক্ষেপ গ্রহণের সুপারিশ; 

জ.
ইন্ডিপেনডেন্ট : পণ্যে পাটজাত মোড়কের বাধ্যতামূলক ব্যবহার আইন-২০১০ অনুযায়ী পণ্য মোড়কীকরণে পাটের ব্যবহার বাধ্যতামূলক করার জোরালো ব্যবস্থা নেওয়ার ওপর গুরুত্বারোপ; 

ঝ.
নিউ এজ : বিগত ১৮ সেপ্টেম্বর টাঙ্গাইলে প্রতিবাদকারীদের ওপর পুলিশের গুলি করার ঘটনা সংক্রান্ত স্পেশাল ব্রাঞ্চ রিপোর্ট গ্রহণযোগ্য নয় বলে অভিমত প্রকাশ করে যথাযথ তদন্তের দ্বারা ঘটনার নিষ্পত্তি করার আহ্বান জানিয়ে সম্পাদকীয় প্রকাশ করেছে।  
উপ-সম্পাদকীয়

সমকাল পত্রিকায় প্রকাশিত কলামে হাওরাঞ্চলে কাক্সিক্ষত টেকসই উন্নয়ন নিশ্চিত করতে যথাযথ ব্যবস্থা ও কার্যক্রম নিশ্চিত করতে আইন প্রণেতাদের গুরুত্বপূর্ণ ভূমিকা রয়েছে বলে উল্লেখ করা হয়েছে। 
নিবন্ধ ও ফিচার

যায়যায়দিন পত্রিকায় প্রকাশিত ‘ঘুরে দাঁড়ানোর পথে বাংলাদেশ’ শিরোনামের নিবন্ধে মোহাম্মদ নজাবত আলী দেশের বিপুল সংখ্যক জনগোষ্ঠীকে প্রকৃত শিক্ষার মাধ্যমে দক্ষ মানবসম্পদে পরিণত করতে সবাইকে ঐক্যবদ্ধ হয়ে কাজ করতে হবে বলে অভিমত প্রকাশ করেছেন।  

